Gæðamat í skólastarfi

· Gætu inntökupróf í framhaldsskóla komið í stað samræmdra lokaprófa í grunnskóla?  Sérstaða skóla á báðum stigum gætu notið sín, en samstarf á milli stiga þyrfti að vera gott.  Framhaldsskóli sem sérhæfir sig í raungreinum myndi byggja sín inntökuskilyrði/próf á því.  Skólastigið sem vill meta stöðu nemenda ætti að sjá um matið.

· Samræmd próf væri þó hægt að halda í grunnskóla, en ekki endilega við lok námsins.  Hægt væri að skella á með litlum fyrirvara samræmdu prófi í hvaða grein sem er, hvenær sem er á námstímanum.  Tilgangurinn væri þá t.d. að meta skólastarf og veita skólum aðhald, en einnig að mæla árangur nemenda.

· Samræmd próf í núverandi mynd stýra kennslunni of mikið, hvort sem er í 4., 7. eða 10. bekk.  Dýrmætur tími fer í það að þjálfa nemendur í próftöku.  Tryggja þyrfti að niðurstöður prófa á yngri stigum séu notaðar til að bæta skólastarfið og bregðast við þörfum nemenda.

· Námsmatið þarf að vera viðtökumiðað.  Ef samræmd próf eru tekin út skapast aðstæður fyrir grunnskóla að koma á fót áfangamiðuðu námi á unglingastigi í stað árgangamiðuðu námi.  Val nemanda strax í 8. bekk um hvaða leið hann vill fara í námi er mikilvægt og síðast en ekki síst einstaklingsmiðað.  Grunnskólar gætu með þessu skapað sér sérstöðu og foreldrar/nemendur gætu valið sér skóla sem hentar því barni best.

· Samræmd próf mismuna námsgreinum og þá einkum á kostnað greina sem ýta undir skapandi starf, nýsköpun, list- og verkgreinar. Hafa stuðlað að því að kennsluhættir einkum á unglingastigi hafa ekki þróast nógu hratt. Skólarnir hafa hins vegar mikla þörf fyrir samræmd könnunarpróf sem þeir geta lagt fyrir nemendahópa og einstaka nemendur. Það má til dæmis benda á að í fjölmenningarsamfélaginu vantar tilfinnanlega samræmt könnunarpróf sem metur færni nemenda af erlendum uppruna í íslensku, þ.e. nemenda sem hafa íslensku sem annað eða þriðja tungumál. Nú er komið að því að auka stórlega valfrelsi og fjölbreytni í námsframboði grunnskóla. Nemendahópurinn er orðinn mjög margbreytilegur og þarfirnar misjafnar. Eins mætti hugsa sér að skólar fari að sérhæfa sig enn meira til dæmis í hverfum borgarinnar þannig að nemendur í hverfinu velji skóla eftir áhugasviði og greindarsviði (sbr. Gardner). 

· Almenn markmið eiga við aðalnámskrá en útfærslan á að eiga heima í skólanámskrá einstakra skóla og matið veður að vera í samræmi við þau markmið sem skólinn setur. Nemandinn veit hvað hann kann og er fær um að meta sig sjálfur. 
· Það verða samræmd próf hvort grunnskólar fella þau niður eða ekki.

· Framhaldskólar munu þá setja mat.próf fyrir nemendur sem koma.

· Ef grunnskóli er að útskrifa nemendur sem eru ekki hæfir fyrir framhaldsnám. Verða þeir skólar að hafa próf til að stuðla að því að nemendur séu hæfir í námið.

· Verða inntökupróf inní framhaldskólana.ef samræmd próf verða felld niður?

· Lögð of mikil áhersla lögð á að samræmdu próf séu bara fyrir nemendur.þau eru einnig fyrir kennara, skóla til að sjá hvernig þeir standa sig.

· Nauðsynlegt að hafa samræmd próf.

· Að prófa í fleirum greinum en sem er gert nú?

· Fólk verður að taka prófin til að komast áfram í framhaldsnám.

· Bæta þarf gæðastaðli. skólanna um fræðslu fyrir kennara og starfsfólks svo þau sé í stakk búin að takast á við önnur mál en þau sem koma upp í beinni fræðslu. Svo skylda.ef þarf að þau taki inn námskeið.fræðslu svo sem forvarnir til að stuðla að góðri líðan barna í skólanum.

· Með opnara eða frjálsari löggjafar um skólastarf verður óháð ytra námsmat enn nauðsynlegra. Fyrirkomulag á því getur verið með mörgum hætti.

· Þekkingar/færnihluti aðalnámskrár er metin í samræmdum prófum.

· Stöðluð próf sem unnt er að þreyta hvenær sem er.

· Samræmd próf  um miðbik níunda bekkjar.

· Skilja að rannsóknarhluta samræmdra prófa til að fylgjast með hvernig markmiðum aðalnámskrár er náð frá útskrift og inntökuhlutverki.

· Skilgreina samræmd próf i tengslum við ákveðna áfanga í námskrá og unnt að stýra því hvað hver nemandi tekur.

· Stöðluð próf í grunneiningum  
· Bæði innra  og ytra gæðamat á skólastarfi nauðsynlegt.  Áætla þarf tíma í matið, námsmat einn þáttur, þ.m.t. samræmd próf.  Ótal margt sem þarf að huga að í skólastarfi, foreldrasamstarf, gæðamat, o.fl. og hætta á að eitthvað verði undir.

· Námskrármál:  Námskrá verði einfaldari, og skólar fái svigrúm til að dýpka sig.  Tryggja þarf samt skýran, sameiginlegan grundvöll.  

· Þau hafa kosti og galla, nauðsynleg til að meta einstaklinga með könnunarprófum í 4. og 7. bekk en lokapróf í 10. bekk ætti að fara út.  Þessi próf stýra síðustu 3 bekkjum grunnskólans um of og þau eru oft á tíðum að prófa þekkingu sem á ekki við.  Hins vegar er mikilvægt að hafa prófabanka sem skólarnir geta sótt í.  Þannig sé tryggt að skólarnir geti ekki gjaldfellt sínar kröfur, þ.e. að 8 í einum skóla sé ekki 5 í öðrum þetta á einnig við um framhaldsskólan.  Leggja þarf áherslu á vinnubrögð og íslensku, talaða og ritaða en slíkri kunnáttu hefur hrakað vegna inntaks samræmdra prófa sl. ár.

· Niðurstöður prófa ætti ekki að birta með þeim hætti sem verið hefur, banna að birta þau í fjölmiðlum.  Prófin ættu fyrst og að vera tæki fyrir nemendur, foreldra og kennara til að fara yfir stöðu nemandans og gera áætlun um námið framundan.  Hægt er að nota aðra gæðastaðla til að meta skólana.
· Mikilvægt að hafa ákvæði 29. greinar inni í lögunum

· Innra matið er lögbundið, skólinn á að standa að því.  Varðandi ytra mat þarf að koma til mat sérfræðinga á einstökum þáttum skólastarfsins.  Sveitarfélögin þurfa að axla ábyrgð á því að þau séu að framfylgja lögunum.

· Gallinn við samræmd próf. Ætlað að gera svo margt. Meta nemandann, skólann og menntakerfið (alla grunnskóla) í landinu.

· Einhver stöðlun – einhver stöðluð próf, greiningar og kannanir eru nauðsynleg. Þarf að byggja á góðum prófum.

· Námsmarksmiðaðar mælingar þarfar, sbr. Bandaríkin, stuttar staðlaðar mælingar til að byggja á um áframhaldandi nám. Stöðu-, greinandi próf – notað til að skipta í hópa – taka kúrsinn. 

· Dæmi um vel heppnað í þessu tilliti, lesskimanir. Hins vegar er Talnalykillinn (stærðfræði) – flókið tæki til að nýtast .

· Þurfa að vera einföld, fljótleg og upplýsandi. 

· Stöðluð próf eiga ekki að prófa úr tilteknu námsefni eða tilteknum aðferðum.  Samræmt próf í samfélagsfræði er dæmi um próf sem fellur alls ekki undir þetta – misheppnað, gríðarlegt námsefni sem prófað er úr.

· Í lögum verður að vera kveðið á um námsmat og hvernig því skuli háttað. Samræmd próf eins og þau eru nú eru mjög einhæft tæki til að meta skólastarf. 

· Nauðsynlegt að hafa einhvers konar samræmda mælikvarða til þess að hægt sé að átta sig á stöðu nemenda án þess að það sé hugsað til fjölmiðlaumfjöllunar! Foreldrar, kennarar og barnið sjálft þurfa að geta áttað sig á stöðunni í námi barnanna. 

· Samanburður er mikilvægur en okkur vantar betra tæki, sem ekki verkar eins stýrandi á skólastarfið. Samræmdu prófin í 4. og 7. bekk er hægt að nota sem leiðarvísi í viðkomandi námsgreinum fyrir þá aðila sem að nemandanum standa.

· Það þarf að breyta því að samræmdu prófunum á þann veg að þau séu könnunarpróf sem skólarnir hafa til hliðsjónar við skipulag náms. Samræmd próf  í 10. bekk hafa þann einan tilgang að vera inntöku- og röðunarpróf fyrir framhaldsskóla. Framhaldsskólinn á bara að treysta lokaprófum úr grunnskóla.

· Námsmatsstofnun þarf að vera til en ekki sem sá ,,dómari“ sem hún er í dag um skólastarf.

· Sjálfsmatsaðferðir skóla – gagnsemi: viðhalda umræðunni í skólunum en eftirfylgni er nauðsynleg ef gagn á að vera af úttektinni.

· Aðalfundur Félags grunnskólakennara 2005 ályktaði að samræmd próf í núverandi mynd ætti að leggja niður.

· Samræmd próf eru misnotuð í dag, ekki síst af okkur kennurum sjálfum. 

· Talað er um fjölbreytni í skólastarfi (einstaklingsmiðað nám) en samræmt próf. Eigum við að krefjast þess að allir kunni það sama þrátt fyrir mismunandi styrkleika og hæfileika nemenda? Eru allir nemendur í stakk búnir til að taka samræmd próf á ákveðinni dagsetningu þrátt fyrir mismunandi hæfni og þroska?

· Vantar kennsluráðgjafa í fasta stöðu innan skólans en ekki á skólaskrifstofu.

· Vantar mikið ytra aðhald t.d. að fylgja eftir spurningalistum sem skólum er sendur. Einkunnir nemenda er ekki ytra aðhald. 

· Ekki hægt að tala um samræmd próf í 4. og 7. bekk annars vegar og í 10. bekk í sama orðinu. Samræmd próf í 10. bekk stýra of mikið námi í 10. bekk og nýtist skólanum ekkert. Er eingöngu notað sem inngöngu aðgangur í framhaldsskóla. 
· Hafa aðgang að svona prófum (samræmdum almennum gæðastöðlum).

· Af hverju að gera ekki eins og Finnar í stað þess að leggja fyrir samræmd próf með óheyrilegum kostnaði þá frekar að hafa stikkprufur á hverju ári. Skólarnir vita ekki hvort þeir lenda í því eða ekki. 

· Aðalnámskráin á að stýra náminu ekki samræmd próf. Samræmd próf drepa niður allt skapandi starf í skólum

· Hvaða þætti í skólastarfi er verið að meta? Það vantar að meta allt hitt sem skólarnir eru að gera. 

· Hvers vegna vantar aðferðir og tæki, mælistikurnar til að geta beitt símati á sem skilvirkastan hátt. Fer óheyrileg vinna hjá kennarum við að þróa  mælistikur, vantar almennar mælistikur. 

· Almennar mælistikur sem kennarar ættu að hafa tækifæri til að vinna út frá. 
· Gæðastaðall; framfylgja námskröfum og líðan nemenda. 
· Þarf ákvæði um námsmat að vera í grunnskólalögum?  Þarf að vera mat á skólastarfi og hafa það inni í grunnskólalögum.  

· Samræmd próf eiga að meta nemendur en ekki skóla.

· Nauðsynlegt að hafa yfirlit yfir námsframvindu barna.  Tímasetningin á 10. bekkjar samræmda prófinu röng þar sem það próf gerir ekkert fyrir skólastarfið.  Barnið er farið þegar niðurstöðurnar eru komnar.  Framfarastuðullinn milli 4. og 7. bekkjar góður og segir mikið um árangur barna.

· Af hverju ekki að hafa banka með stöðluðum könnunarprófum sem skólarnir geta lagt fyrir börnin þegar þau teljast tilbúin?  T.d. ef barnið telur sig vera tilbúið / búið að ná markmiðum sínum og segist tilbúið í könnunarpróf.

· Við köllum eftir auknu eftirliti með gæðum skólastarfsins. Jafnframt er mjög mikilvægt að tryggt sé að matið sé notað í virku umbótaferli. Ábyrgðin á því þarf að vera skýrt skilgreind og öllum ljós. Ekki nóg að vera endalaust að meta og svo gerist ekki neitt!
· Nauðsynlegt að foreldraráðin og foreldrar hafi meiri áhrif. Er eðlilegt að skólastjóri geti algerlega hunsað vilja meirihluta foreldra?

· Er einhver skynsemi í því að skortur á færni og þekkingu barns í bóklegum fögum hindri það í að mennta sig í list- og verkgreinum? Jafnvel upprennandi snillingur á sviðinu? Niðurstöður samræmdra prófa í 10. bekk eiga ekki að vera eina viðmið framhaldsskólans þegar hann tekur inn nemendur!

· Samræmd próf í dag eru út í hött – allt í lagi að ríkisvaldið hafi samræmd próf til að kanna hvort verið er að kanna rétt námsefni og hvernig það er gert – en ekki hnýta þau við kennitölur.  Nóg að mæla í íslensku og stærðfræði.  Minnka streytu á börnum – prófin í dag eru “andlegt ofbeldi”. 

· Hvernig á að velja inn í framhaldsskóla?  Hópurinn ekki sammála – sumir vildu ekki að skólar veldu inn eftir einkunnum en aðrir sáu ekki fyrir sér á hvaða forsendum skólar eins og t.d. MH og Versló eiga að velja nemendur inn – eftirspurn eftir námsvist sveiflukennd og að hluta háð tísku.  Hættuleg þróun að meta skóla og kennara út frá niðurstöðum samræmdra prófa.

· Meiri ástæða til að gefa einkunn á bílprofi en á grunnskólapróf – og láta fjárhæð trygginga byggjast á einkunninni.
· Það sem er mælt er kennt.

· Þróa þarf aðferðir við að meta hvort skólar nái markmiðum 2. gr. laganna.

· Lög um grunnskóla eiga að tryggja grundvallar rétt barna til náms, ekki sníða skólastarfinu stakk!
· Gætum við farið dönsku leiðina, nem taki próf í einhverjum greinum en vita það ekki fyrirfram? List- og verkgreinar þar með taldar.

· Eru prófin réttur mælikvarði fyrir hvernig nemanda gengur í framhaldsskóla?

· Hægt að gera margt spennandi á þeim tíma sem samræmdu prófin taka. Áherslur myndu breytast til batnaðar og skólabragur þar af leiðandi.

· Framhaldsskólar geta sett inntökupróf.

· Tökum samr. prófin út úr 10. bekk grunnskólans og setjum inn eftir 1. árið í frh.skólanum.

· Er hægt að haga námsmati með öðrum hætti en með samræmdum prófum. Einstaklingsmiðuð tölvuvædd könnunarpróf?, skyndipróf? Annar konar mat.

· Hver er raunverulegur tilgangur samr.pr. við lok grunnskólans? Inntökupróf í frhsk. eða?
· 46 greinin:,,Skólum skulu jafnframt standa til boða samræmd könnunarpróf og stöðluð kunnáttupróf til greiningar á námsstöðu nemenda.”  Þetta er mikilvægt að komist í framkvæmd! Nú eru greiningarpróf seld dýru verði.  Margs konar mat ekki bara fyrir bóklegt mat.  Vera með skimunarpróf.  

· Hvernig ákvæði þurfa vera um námsmat.  Það þurfa að vera ákvæði, tvímælalaust.  

· Mat á valnámskeiðum á unglingastigi? 

· Samræmd próf en ekki að skylda alla í prófin.  Kannski að hugsa þetta meira sem greiningarpróf – hvar er nemandinn staddur.  Einstaklingsmiðað námsmat. 

· Í skólaprófunum erum við að prófa það sama og var prófað úr árið 1960. 

· Að breyta samræmdu prófunum þannig að þetta verði einstaklingsmiðað.  

· Innra mat: Þarf að vera en tengist sífelldri umbótaátlun skólans, þróunarverkefnun o.s.frv. .  

· Ytra mat: Að mörgu leyti mjög gott – þar sem óháðir aðilar koma að.  Það á að vera uppbyggilegt en ekki niðurbrjótandi.  Á ekki að líta á sem lögregluvald.  

· Að ekki þurfi allir að ná öllum markmiðum?  Mjög góð ábending hjá Ingvari! 

· Ath. 29 greinin – horfna greinin.  

· Af hverju erum við stoltust?  Ekkert brottfall, nemendum líði vel, nemendum finnist gaman í skólanum, árangur í námi. 

· Lítum okkur nær – okkar námsmat í skólunum er alltof einhæft!  Endalaus “samræmd próf”!

· Sumir í hópnum  vilja út með samræmdu prófin  aðrir vilja nota “passfail” þar sem kemur fram hversu margir stóðust próf og hve margir ekki.

· Ef það á að vera með samræmt mat í skólunum er mikilvægt að menn meti ýmislegt annað en bóklega færni.  Er mögulegt að meta félagslega færni, samskiptafærni,  frjótt hugarflug, hæfileika til nýsköpunar.
· Prófin við lok grunnskóla þurfa vera sett upp með sama hætti og 4. og 7. bekkjarpróf.

· Foreldrar og skólar eiga að ákveða hvaða nemendur taka prófin í 4. og 7. bekk.

